
Frumvarp til lag&
um

heimild fyrir ráðherra Islands til að leyfa íslandsbanka að auka seðla- 
upphæð þá, er bankinn má gefa út eamkvæmt 4. gr. laga nr. 66,

10. név. 1905 eg lögum 9. sept. 1915.

(Lagt fyrir alþingi 1916).

1. gr.
Ráðherra íslands veitist heimild til að auka seðlaupphæð þá, er ís- 

landsbanki má gefa út samkvæmt lögum nr. 66, 10. nóv. 1905, 4. gr. og lög- 
um 9. sept. 1915, svo sem viðskiftaþörfin krefur, gegn öllum sömu skilyrð- 
um, sem 1. gr. 1.—3. lið nefndra laga 9. sept. 1915 greinir.

2. gr.
Bankanum er skylt, að viðlögðum missi seðlaútgáfurjettar sins, að inn- 

leysa alla þá seðla, er hann hefur gefið út samkvæmt lögum þessum, jafn- 
skjótt sem landsstjórnin eða löggjafarvaldið krefst þess, og með þeim fyrir- 
vara, er settur verður.

3. gr.
Lög þessi öðlast þegar gildi.

A t h u g a s e m d  v i ð  l a g a f r u m v a r p  þ e t t a .

Síðast i september f. á. tilkynti stjórn íslandsbanka stjórnarráðinu, að 
einnar miljón króna seðlaaukning sú, sem veitt er með lögum 9. sept. 1915,



hefði þá þegar reynst ófullnægjandi, og að ekki veitti af að auka seðlaútgáf- 
una um eina miljón króna til þess að geta fullnægl eftirspurn og þörf við- 
skiftalifsins á gjaldmiðli þá og næstu mánuði ársins þar eftir. Með þvi að 
landsstjórnin leit svo á, að henni bæri að greiða fyrir viðskiftalífmu i þessu 
efni, voru 29. september 1915 gefin út bráðabirgðalög þau, sem prentuð eru 
hjer á eftir og lögð eru hjermeð fyrir alþingi. Samkvæmt þessum bráðabirgða- 
lögum var Islandsbanka fyrst i október s. á. veitt heimild til hálfrar miljón 
króna seðlaaukningar og siðast i sama mánuði til annarar hálfrar miljón króna 
seðlaaukningar, eins og bráðabirgðalög þessi frekast leyfðu. Samkvæmt 2. gr. 
nefndra bráðabirgðalaga fjellu þau úr gildi i lok janúarmánaðar þ. á, en i fyrri 
hluta maimánaðar siðast liðnum skýrði stjórn Islandsbanka stjórnarráðinu frá 
þvi, að þá þegar væri auðsætt, að viðskiftalífið þyrfti á þessu ári á seðlaukn- 
ing að halda, sem þegar fram á árið liði myndi reynast að þurfa að vera 
miklum mun meiri en undanfarið ár, þótt ekki væri þá hægt að tiltaka upp- 
hæðina nákvæmlega. Með þvi nú að landsstjórnin taldi sjer skylt að forða 
viðskiftalífinu við hnekki, sem þvi gæti stafað af vöntun á nauðsynlegum 
gjaldmiðli og óvissu um hvort hann yrði nægur, er til þyrfti að taka, 
voru 18. mai þ. á. gefin út bráðabirgðalög þau, sem prentuð eru hjer á eftir 
og lögð eru hjermeð fyrir alþingi. Til að ná framangreindum tilgangi með 
bráðabirgðalögum þessum eins og á stóð, var seðlaaukningin ekki bundin i 
þeim við ákveðna upphæð, heldur ákveðið, að seðlaaukningin skyldi fara eftir 
þvi sem viðskiftaþörfin krefur, eins og t. d. gildir um seðlaútgáfu þjóðbank- 
ans i Kaupmannahöfn. Samkvæmt bráðabirgðarlögum þessum var Islands- 
banka, 8. júní þ. á., leyft að gefa út hálfa miljón króna í seðlum, 13. septbr. 
s. á. hálfa miljón, 26. s. m. eina miljón og 6. oktbr. s. á. eina miljón, eða 
samtals 3 miljónir i seðlum. Hafði bankinn eflir þvi þá heimild, samkvæmt 
lögum nr. 66, 10. nóv. 1905, lögum 9. sept. 1915 og bráðabirgðalögum 18. maí 
1916, til að gefa út samtals 6l/s miljón króna í seðlum. Sett var jafnframt 
skilyrði um það, hvenær seðlar þeir, sem leyft var að setja i umferð sam- 
kvæmt nefndum bráðabirgðalögum, skyldu aftur vera innkomnir í bankann.

Hjer á eftir er prentað ennfremur, sem fylgiskjal III, ályktun aðalfundar 
bankans 1. júlí 1916 og bankaráðsfundar 19. júlí 1915, og vísast til þess viðvikj- 
andi skoðun bankaráðs og hluthafa á seðlaþörfinni.



Fylgiskjal 1.

Bráðabirgðaldg

um

heimild íyrir ráAherra íslands til að leyía íslandsbanka að auka 
seðlanpphœA þá, er banhinn má gefa út aambrœmt 4. gr. laga 

ÍO. nóybr. 10045 og lögum O. aeptbr. 1015.

Vjer Christian hina Tíundi, af guðs náð Danmerkur konungur, Vinda 
og Gauta, hertogi i Sljesvík, Holtsetalandi, Stórmæri, Þjettmerski, Láenborg og 
Aldinborg.

Gjörum kunnugt: Samkvæmt þegnlegum tillögum stjórnarráðs íslands 
um að nauðsyn beri til vegna viðskiftalífsins að auka veltufje á Islandi um 
stundarsakir, fram yfir það, er beimilað var á siðasta Alþingi, þá teljum Vjer 
það brýna nauðsyn að gefa út bráðabirgðalög samkvæmt 11. gr. stjórnarskrár- 
innar, er veiti ráðherra íslands beimild til að leyfa íslandsbanka að auka 
seðlaupphæð þá, er bankinn má gefa út samkvæmt 4. gr. laga 10. nóvbr. 1905 
og lögum 9. sept. 1915.

Þvi bjóðum Vjer og skipum fyrir á þessa leið:

L gr.
Ráðherra íslands veitist heimild til að leyfa Islandsbanka að auka 

seðlaupphæð þá, er bankinn má gefa út samkvæmt lögum 10. nóvbr. 1905, 4. gr. 
og lögum 9. september 1915, um alt að eina miljón króna, gegn öllum þeim 
sömu skilyrðum, sem i 1. gr. 1.—3. lið nefndra laga 9. septbr. 1915 greinir.

2. gr.
Lög þessi öðlast gildi þegar i stað og gilda til loka janúarm ánaðar 1916, 

enda skal bankinn, að viðlögðum missi seðlaútgáfurjettar sins, þá hafa inn- 
leyst alla þá seðlaupphæð, er hann hefur geflð út samkvæmt lögum þessum.

Eftir þessu eiga allir hlutaðeigendur sjer að hegða.

Gefið i Árósum, 29. september 1915.

Undir Vorri konunglegu hendi og innsigli.

Christian R .
(L. S.)

Einar Arnórsson.



Fylgiskjal II,

Bráðabirgðalög

um

heimild ráðherra íslands til að leyía tslandsbanka að anha
seðlaupphœð þá, or bankinn má gota út aamkrœmt 4. gr. la^a 

nr, <50, ÍO. névember 1905 ofg lögum 9. september 1915.

Vjer Christian hinn Tíundi, af guðs náð Danmerkur konungur, Vinda 
og Gauta, hertogi i Sljesvik, Holtsetalandi, Stórmæri, Þjettmerski, Láenborg og 
Aldinborg,

Gjörum kunnugt: Ráðherra Vor fyrir ísland hefur tjáð Oss, að nauð- 
syn beri til vegna viðskiftalífsins að auka gjaldmiðil á Islandi um stundar- 
sakir tram yfir það, er giidandi lög heimila, og verðum Vjer þvi að telja 
brýna nauðsyn að geta út bráðabirgðalög samkvæmt l l .g r .  stjórnarskrárinnar, 
er veiti ráðberra heimild til að leyfa íslandsbanka að auka seðlaupphæð þá, 
er bankinu má gefa út samkvæmt 4. gr. laga nr. 66, 10. nóvember 1905 og 
lögnm 9. september 1915.

Þvi bjóðum Vjer og skipum fyrir á þessa leið:

1. gr.
Ráðherra íslands veitist heimild til að auka seðlaupphæð þá, er ís- 

tandsbanki má gefa út samkvæmt lögum nr. 66, 10. nóv. 1905, 4. gr. og lög- 
um 9. sept. 1915, svo sem viðskiftaþörfin krefur, gegn öllum sömu skilyrðum, 
sem i 1. gr. 1.—3. lið nefndra laga 9. sep t 1915 greinir.

2. gr.
Bankanum er skylt, að viðlögðum missi seðlaútgáfurjettar sins að inn- 

leysa alla þá seðla, er hann hefur gefið út samkvæmt Jögum þessum, jafn- 
skjótt sem landsstjórnin eða löggjafarvaldið krefst þess, og með þeim fyrir- 
vara, er settur verður.

3. gr.
Lög þessi öðlast gildi þegar i stað.
Gftir þessu eiga allir hlutaðeigendur sjer að hegða.

Gefið á Sorgenfrihöll 18. maí 1916.

Undir Vorri konunglegu hendi og innsigli.

Christlan B .
(L. S.)

Einar Arnórsson.



Fylgiskjal III.

Ár 1916 laugardaginn 1. júli var haldinn aðalfundur í felands banka. 
Fundurinn var haldinn i húsi bankans í Reykjavík og var settur af landritara 
Kl. Jónssyni og hófst kl. 12 á hádegi. Lögð voru fram blöð þau af »Lögbirt- 
ingablaðinucr, er fundurinn hafði verið boðaður i, svo og einnig blöð af »Ber- 
lingske Tidendecr, er hjer að lúta.

Fundarstjóri var kosinn Eggert Briem yfirdómari, en fundarskrifari
H. Thorsteinsson.

Fundarstjóri lýsti yfir þvi að löglega hefði verið til fundarins boðað ...

6. Um seðlaútgáfurjett bankans skýrði bankastjóri Sighv. Bjarnason 
frá þvi, að þessi liður hefði verið tekinn á dagskrána af formanni fulltrúaráðs- 
ins. Seðlaútgáfumálið hefði þegar áður verið á dagskrá og væri það eðlilegt að 
það kæmi hjer fram aftur, þar sem það væri með þýðingarmestu málum fyrir 
alt viðskiftalíf þjóðarinnar og reynslan hefði sýnt það, að þörf væri á aukinni 
seðlaútgáfu. Fór hann yfir sögu þessa máls og hjelt fram, að eina úrlausnin 
væri að gefa íslands banka meðan hann hefði seðlaútgáfurjettinn, aukinn 
seðlarjett.

Landritari vildi ekki bera brigður á, að þessi liður hefði verið settur 
á dagskrá af ráðherra, en það hefði verið gjört með það fyrir augum, að 
bankastjórn mundi koma fram með tillögu i þessu máli, er svo yrði samþykt 
á aðalfundi til styrktar málinu á alþingi. Það hefði líka áður sýnt sig, að 
samþykt aðalfundar i seðlaútgáfumálinu hefði að miklum mun greitt fyrir 
framgangi málsins á alþingi.

Sighvatur Bjarnason bankastjóri las upp samþyktir fulltrúaráðsins frá 
fyrri árum um seðlaútgáfurjett bankans og gjörði skriflega svofelda tillögu:

»Aðalfundur bankans skorar á Iandsstjórnina, að hlutast til um að 
alþing breyti þannig ákvæðum um seðlaútgáfurjett bankans, að bankinn megi 
eftirleiðis — meðan einkarjettur hans til seðalútgáfu varir — gefa út seðla 
eftir því, sem viðskiftaþörfin krefurcr.

Þessi tillaga var samþykt með öllum greiddum atkvæðum......................

Fundarbókunin var samþykt. Fleira ekki fyrir tekið. Fundi slitið. 

Eggert Briem, Kl. Jónsson,

Hannes Thorsteinsson.

Rjettan útdrátt úr gjörðabók aðalfundar íslands banka staðfestir

Jens B. Waage 
bókari bankans.



Ár 1915 19. dag júlímánaðar kl. 9 f. h., átti bankaráðið fund með sjer. 
Á fundinum mættu þessir: Einar Arnórsson ráðherra formaður bankaráðsins, 
Stefán Stefánsson skólameistari, bankaráðsmaður og Magnús Pjetursson læknir, 
bankaráðsmaður. Úr bankastjórninni allir bankastjórarnir. Útlendu banka- 
ráðsmönnunum hafði verið boðaður fundurinn með símskeyti. Höfðu þeir 
með simskeyti gefíð bankastjóra Tofte umboð til að mæta fyrir þeirra hönd. 
Lárus Bjarnason prófessor hafði boðað forföll.

1. Rætt um aukning á seðlaútgáfurjetti bankans.
Svohljóðandi tillaga var borin upp og samþykt:
»Bankaráðið leggur til að rjettur bankans til seðlaútgáfu verði aukinn 

þannig að bankanum verði heimiluð seðlaútgáfa eftír þvi, sem viðskiftaþörfin 
krefur, gegn skilyrðum samskonar sem i bráðabirgðalögunum frá 30. nóv. 1914 
greinir, þó svo að gjaldið til landssjóðs hækki og lækki i sama hlutfalli, sem 
útlánsvextir bankans hækka eða lækkacc.

Fundarbók lesin upp og fundi slitið.

Einar Arnórsson, Stefán Stefánsson, Magnús Pjetursson,

Sighvatur Bjarnason, Tofte, H. Hafstein.

Rjettan útdrátt úr fundarbók fulltrúaráðs Islandsbanka staðfestir

Jens B. Waage 
bókari bankans.


